
AKTA AGENSI PELAPORAN KREDIT 2010
PERATURAN-PERATURAN AGENSI PELAPORAN KREDIT (PENDAFTARAN) 2014

JADUAL KETIGA
(Subperaturan 4(2))

SYARAT DAN SEKATAN SERAGAM

Setiap perakuan pendaftaran yang dikeluarkan adalah tertakluk kepada syarat dan sekatan
seragam yang berikut:

(@) setiap agensi pelaporan kredit berdaftar hendaklah mempamerkan perakuan
pendaftaran di tempat yang mudah dilihat oleh orang awam di ruang utama premis
perniagaan;

(b) setiap agensi pelaporan kredit berdaftar hendaklah membangunkan dan menyenggara
suatu daftar terperinci mengenai segala aset berkaitan penyimpanan data maklumat
kredit, termasuk, tetapi tidak terhad kepada, senarai konsultan dan prasarana yang
digunakan dalam memproses maklumat kredit;

(c) setiap agensi pelaporan kredit berdaftar hendaklah membangunkan dan menyenggara
portal atau laman web yang mengandungi pautan ke portal Pejabat Pendaftar Agensi
Pelaporan Kredit;

(d) setiap agensi pelaporan kredit berdaftar hendaklah, pada bila-bila masa, membenarkan
Pendaftar atau pihak yang diberi kuasa oleh Pendaftar di bawah Akta untuk membuat
pemeriksaan pejabat, premis, prasarana dan lain-lain kemudahan yang berada di
bawah kawalan agensi pelaporan kredit bagi maksud yang ditetapkan di bawah
Bahagian VI Akta;

(e) setiap agensi pelaporan kredit berdaftar hendaklah melaksanakan program kesedaran
awam tentang industri pelaporan kredit sekurang-kurangnya sekali dalam setahun;

( setiap agensi pelaporan kredit berdaftar hendaklah memenuhi apa-apa permintaan
daripada Pendaftar dalam menjalankan fungsi di bawah mana-mana peruntukan Akta
termasuk apa-apa undang-undang subsidiari di bawahnya, untuk mengemukakan
sebarang maklumat, dalam format dan masa yang ditentukan oleh Pendaftar;

(g) setiap agensi pelaporan kredit berdaftar hendaklah berunding dengan Pendaftar
sebelum terlibat dengan mana-mana pihak berkenaan penyimpanan dan pemprosesan
aktiviti maklumat kredit;

(h) setiap agensi pelaporan kredit berdaftar hendaklah mengemukakan senarai perjanjian
dengan pihak ketiga berkenaan aktiviti yang berkaitan mengikut format yang dipersetujui
oleh Pendatftar;

(i) setiap agensi pelaporan kredit berdaftar tidak boleh memindahkan, melupuskan atau
memajak sebahagian besar daripada perniagaan, aset atau aku janji tanpa terlebih
dahulu mendapat persetujuan bertulis Pendaftar. Pemindahan, pelupusan atau
pemajakan sebahagian besar daripada perniagaan, aset atau aku janji dikira sebagai
berlaku apabila—

(i) pada masa perkiraan untuk memindah, melupus atau memajak perniagaan, aset
dan aku janji itu dirancang, nilai perniagaan, aset dan aku janji itu melebihi sepuluh

peratus daripada aset bersih agensi pelaporan kredit, yang ditentukan dengan
merujuk kepada akaun teraudit terkini agensi pelaporan kredit tetapi terhad
kepada akaun teraudit dua tahun kewangan sebelumnya; atau

(i) dalam beberapa siri perkiraan untuk memindah, melupus atau memajak
perniagaan, aset dan aku janji itu dirancang, dalam tempoh lapan belas bulan atau
suatu tempoh lain yang boleh ditentukan oleh Pendaftar, nilai agregat perniagaan,
aset dan aku janji itu melebihi sepuluh peritus daripada aset bersih agensi
pelaporan kredit, yang ditentukan dengan merujuk kepada akaun teraudit terkini
agensi pelaporan kredit tetapi terhad kepada akaun teraudit dua tahun kewangan
sebelumnya;

setiap agensi pelaporan kredit berdaftar tidak boleh memulakan proses penstrukturan
semula, penyatuan atau penggabungan tanpa terlebih dahulu mendapat persetujuan
bertulis daripada Pendaftar; dan

setiap agensi pelaporan kredit berdaftar hendaklah memaklumkan kepada Pendaftar
jika terdapat apa-apa perubahan ketara dalam pegangan saham agensi pelaporan
kredit itu yang tidak melibatkan peralihan kawalan kepada entiti lain.



